
    ՀԻՄՆԱՎՈՐՈՒՄ
«ԳՈՐԻՍԻ ԲԺՇԿԱԿԱՆ ԿԵՆՏՐՈՆ» ԵՎ «ԿԱՊԱՆԻ ԲԺՇԿԱԿԱՆ ԿԵՆՏՐՈՆ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅՈՒՆՆԵՐԻ ԿԱՆՈՆԱԴՐԱԿԱՆ ԿԱՊԻՏԱԼՆԵՐԸ ՆՎԱԶԵՑՆԵԼՈՒ, ՊԵՏԱԿԱՆ ԳՈՒՅՔԻ ԿԱՌԱՎԱՐՄԱՆ ԿՈՄԻՏԵԻՆ ԱՆՇԱՐԺ ԳՈՒՅՔ ԱՄՐԱՑՆԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՌՈՂՋԱՊԱՀՈՒԹՅԱՆ ՆԱԽԱՐԱՐՈՒԹՅԱՆ «ԴԱՏԱԲԺՇԿԱԿԱՆ ԳԻՏԱԳՈՐԾՆԱԿԱՆ ԿԵՆՏՐՈՆ» ՊԵՏԱԿԱՆ ՈՉ ԱՌԵՒՏՐԱՅԻՆ ԿԱԶՄԱԿԵՐՊՈՒԹՅԱՆՆ ԱՆԺԱՄԿԵՏ ԵՎ ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ԱՆՇԱՐԺ ԳՈՒՅՔ ՏՐԱՄԱԴՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

1․ Ընթացիկ իրավիճակը և իրավական ակտի ընդունման անհրաժեշտությունը.
«Գորիսի բժշկական կենտրոն» և «Կապանի բժշկական կենտրոն» փակ բաժնետիրական ընկերությունների կանոնադրական կապիտալները նվազեցնելու, պետական գույքի կառավարման կոմիտեին անշարժ գույք ամրացնելու և Հայաստանի Հանրապետության առողջապահության նախարարության «Դատաբժշկական գիտագործնական կենտրոն» պետական ոչ առևտրային կազմակերպությանն անժամկետ և անհատույց օգտագործման իրավունքով անշարժ գույք տրամադրելու մասին Հայաստանի Հանրապետության կառավարության որոշման նախագծի (այսուհետ` Նախագիծ) ընդունման անհրաժեշտությունը պայմանավորված է ՀՀ Սյունիքի մարզում դատաբժշկական գործունեության իրականացման համար անհրաժեշտ տարածքների հատկացման անհրաժեշտությամբ:     
Ներկայում ՀՀ Սյունիքի մարզի դատաբժշկական փորձաքննությունների բաժնի փորձագետները  իրենց աշխատանքային գործունեությունն իրականացնում են Գորիսի բժշկական կենտրոն ՓԲԸ-ի և Կապանի բժշկական կենտրոն ՓԲԸ-ի համապատասխան մասնաշենքերում, սպասարկելով ամբողջ Սյունիքի մարզի ազգաբնակչությանը և իրավապահ մարմիններին։ Օգտագործվող մասնաշենքերի շենքային պայմանները իրենց չափանիշներով չեն համապատասխանում դատաբժշկական փորձաքննությունների կատարման պայմաններին և պահանջներին, հատկապես խիստ անմխիթար է Կապանի ԲԿ-ի մասնաշենքը: 
ՀՀ Սյունիքի մարզում իրականացվող դատաբժշկական փորձաքննությունների իրականացման հետ կապված խնդիրները հատկապես ցայտուն կերպով ի հայտ եկան 2020թ-ի սեպտեմբերի 27-ին Ադրբեջանի կողմից սանձազերծած պատերազմական գործողությունների արդյունքում, քանի որ Արցախում զոհված զինծառայողների մարմինները և մասունքները հիմնականում Հայաստանի Հանրապետություն էին տեղափոխվում ՀՀ Սյունիքի մարզի տարածքով, օգտագործելով Գորիսի բժշկական կենտրոն ՓԲԸ-ի և Կապանի բժշկական կենտրոն ՓԲԸ-ի դիահերձարանների մասնաշենքերը, որտեղ կատարվում էին նաև դիակների և մասունքների արտաքին զննություններ և փորձաքննություններ։  Մասնավորապես՝ 2020թ-ին Սյունիքի մարզում կատարվել են շուրջ 1000 կենդանի անձանց և շուրջ 1030 դիակների դատաբժշկական փորձաքննություններ։ 2021թ-ի առաջին կիսամյակում կատարվել են շուրջ 670 կենդանի անձանց և շուրջ 480 դիակների փորձաքննություններ։ 
Այսպիսով, Հայաստանի Հանրապետության առողջապահության նախարարության «Դատաբժշկական գիտագործնական կենտրոն» պետական ոչ առևտրային կազմակերպության ՀՀ Սյունիքի մարզի Գորիսի և Կապանի դատաբժշկական փորձաքննությունների բաժինների գործունեության բնականոն ընթացքի և աշխատանքի արդյունավետության ապահովման տեսանկյունից նպատակահարմար է բաժինների համար առանձնացնել տարածքներ՝ դրանք տրամադրելով «Դատաբժշկական գիտագործնական կենտրոն» պետական ոչ առևտրային կազմակերպությանը։ 
2․ Առաջարկվող կարգավորումների բնույթը:
Ելնելով ՀՀ ԱՆ «Դատաբժշկական գիտագործնական կենտրոն» ՊՈԱԿ-ի ՀՀ Սյունիքի մարզի դատաբժշկական փորձաքննությունների բաժիններում պետության կողմից երաշխավորված բժշկական օգնության և սպասարկման շրջանակներում իրականացվող կենդանի անձանց և դիակների դատաբժշկական փորձաքննությունների կազմակերպման և անցկացման առանձնահատկություններից, ոլորտում առկա մի շարք խնդիրներից, դրանց շուրջ բնակչության և փորձաքննությունները նախաձեռնող՝ վարույթ իրականացնող մարմինների բազմաթիվ բանավոր և գրավոր միջնորդությունների վերլուծությունից, ոլորտի կողմից իրականացվող ծառայությունների արդյունավետությունը բարձրացնելու նպատակով առաջարկվում է բաժիններին հատկացնել տարածքներ Գորիսի և Կապանի բժշկական կենտրոններին սեփականության իրավունքով պատկանող շինություններից։ Մասնավորապես՝ սույն նախագծով առաջարկվում է ՀՀ Սյունիքի մարզի Գորիսի ԲԿ և Կապանի ԲԿ սեփականությունը հանդիսացող համապատասխան անշարժ գույքով վճարել ՀՀ-ին պատկանող՝ ընկերությունների կողմից տեղաբաշխված բաժնետոմսերի դիմաց՝ ՀՀ-ից ձեռքբերված բաժնետոմսերի մարման միջոցով՝ համապատասխանաբար նվազեցնելով Նախագծով առաջարկվող փակ բաժնետիրական ընկերությունների կանոնադրական կապիտալները։ 
3․  Նախագծի մշակման գործընթացում ներգրավված ինստիտուտները և անձինք 
Իրավական ակտի նախագիծը մշակվել է Հայաստանի Հանրապետության առողջապահության նախարարության համապատասխան մասնագետների կողմից:
4․ Ակնկալվող արդյունքը
«Գորիսի բժշկական կենտրոն» և «Կապանի բժշկական կենտրոն» փակ բաժնետիրական ընկերությունների կանոնադրական կապիտալները նվազեցնելու, պետական գույքի կառավարման կոմիտեին անշարժ գույք ամրացնելու և Հայաստանի Հանրապետության առողջապահության նախարարության «Դատաբժշկական գիտագործնական կենտրոն» պետական ոչ առևտրային կազմակերպությանն անժամկետ և անհատույց օգտագործման իրավունքով անշարժ գույք տրամադրելու մասին Հայաստանի Հանրապետության կառավարության որոշման նախագծի ընդունման արդյունքում անհրաժեշտ շենքային պայմաններ կստեղծվեն Հայաստանի Հանրապետության առողջապահության նախարարության «Դատաբժշկական գիտագործնական կենտրոն» պետական ոչ առևտրային կազմակերպության ՀՀ Սյունիքի մարզի Գորիսի և Կապանի դատաբժշկական փորձաքննությունների բաժինների գործունեության համար, ինչը կհանգեցնի դատաբժշկական ծառայության արդյունավետության բարձրացմանը։
5․ «Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ» 
Ներկայացված որոշման նախագիծը համահունչ է «Հայաստանի վերափոխման ռազմավարություն 2050» փաստաթղթի «Գործողություններ» բաժնում ներկայացված առաջիկա 10 տարում իրականացվելիք կարևորագույն համազգային 16 մեգանպատակներից 04-րդ նպատակի հետ․ «Առողջ և ապահով քաղաքացի, ժողովուրդ»։ Ներկայացված նախագծի ընդունումը նպաստելու է առողջապահության բնագավառում գործող դատաբժշկական ծառայության արդյունավետ աշխատանքային գործունեության համար անհրաժեշտ պայմանների ստեղծմանը։ 
[bookmark: _GoBack] Նախագիծը համահունչ է նաև ներկայում ՀՀ կառավարության կողմից վարվող ՀՀ տարածքների համաչափ զարգացման քաղաքականության հետ, հաշվի առնելով այն հանգամանքը, որ համապատասխան շենքային պայմանների և հագեցվածության ապահովման համար նախապայմաններ ստեղծող՝ ներկայացված Նախագծի ընդունման արդյունքում, ՀՀ Սյունիքի մարզում կբարելավվեն պետության կողմից երաշխավորված յուրաքանչյուր տարվա նպատակային ծրագրերին օժանդակող հարակից՝ դատաբժշկական ծառայությունները։
Նախագիծն անմիջականորեն բխում է ՀՀ կառավարության 2021-2026թթ․ ծրագրից, քանի որ նախատեսվում է արդիականացնել մարզային առողջապահական համակարգը և բարելավել դատաբժշկական ծառայության շենքային պայմանները։
6. Նախագծի ընդունման առնչությամբ պետական կամ տեղական ինքնակառավարման մարմինների բյուջեներում ծախսերի և եկամուտների ավելացումների կամ նվազեցումների վերաբերյալ 
Առաջարկվող նախագծի ընդունման կապակցությամբ պետական կամ տեղական ինքնակառավարման մարմնի բյուջեում ծախսերի և եկամուտների  ավելացում կամ նվազեցում չի նախատեսվում:

